A memoria historica sentimental

Narrativa Rexina Vega constrde un discurso ambiguo sobre o pasado

eflexionouse a partir de
Cardume —obra merecedora
do Premio Xerais de Nove-
la 2007 e primeiro relato de
Rexina Vega (Vigo, 1966)-sobre o que
era ou non unha “novela de/arredor
da memoria histérica”. Critica, pren-
sa e mesmo autora sinalaron a gue-
rra e o franquismo como contextos
sen que o principal obxecto da obra
fose retratalos, senén achegarse a
historia familiar. Mais semella dificil
separar unha cousa da outra.

A novela narraa en pasado unha
“neta” que ten nesta categoria fa-
miliar o seu (nico papel se non
queremos confundila coa auto-
ra. Amparandose na memoria dos
obxectos e dos demais membros
desa familia, constride un discurso
sobre o século XX vigués e sobre
cémo as persoas se ven arrastradas
pola Historia. Un discurso do que
se vai apoderando a decadencia -o
Vigo que puido ser e non foi-, no
que tende a converter os avatares
das personaxes en vidas represen-
tativas e no que case que enche de
herdanzas xerais a Urbano Moledo
—personaxe no que recupera para
a memoria antifascista o seu tio
avé-, un galeguista e dramaturgo
ao que o levantamento militar non
permitiu estrear na cidade a sta
obra madis ambiciosa, que estivo
preso na llla de San Simén e ao que
fusilaron a finais de 1936.

A autora ten sinalado que empren-
deu a tarefa de construir un relato de
ficcién a partir da recuperacién desa
obra que o dramaturgo non puido
estrear e que formaba parte do ar-
quivo da sGa acusacion. A través do
seu traballo escénico a autora imaxi-
na “un teatro de denuncia dura, unha
brétema celta ateigada de feiticeiras
e druidas”. En Cardume danse lectu-
ras diversas da figura de Moledo. Cae
Vega na esquematizacién e nun cer-
to maltrato do personaxe, por exem-
plo, cando pon en voz da narradora
sentenzas coma que “pensa sempre
en branco e negro, coma un adoles-

Paredon onde foron asasinados moitos represaliados galegos do franquismo. // Arquivo

cente. Precisa dividir o mundo, xebrar
claramente a palla do gran, os ruins
dos xenerosos, cada un nunha leira
choida, sen fisuras. Hai xente asf fa-
natica, crente. Fai falta moita fe para
crer, como cre Urbano, que o mundo
€ maiorfa anxélica sometida por unha
fileira de cans de presa”.

Se cadra, a profundidade dase na
obra da man das personaxes femi-
ninas, da bisavoa que o vai perden-
do todo, da avoa que vinga mortos
soltando flores agochadas debaixo
da saia no cemiterio de Pereird e
marchando a correr logo dun “Viva
a Republica!”, e sobre todo de Fasi-
to. Un home cheo de ausencias no
que quere retratar a dificil indus-
trializacién do que chama o “Vigo-
British”, o pregamento ao ditado
cultural de Madrid e a ascension e
cafda dun emigrante en Newark.

Con Fasito constride Vega as
imaxes mais potentes e estrafias do
seu banco de peixes. O personaxe

€ un gigol6 que sabe moitas ma-
sicas, critico de espectdculos nos
xornais, pequeno empresario que
merca a primeira incubadora in-
dustrial viguesa, que sofia tortillas
para os obreiros onde sé hai ovos
estragados e, finalmente, emigran-
te de primeira clase que embar-
ca sen saber ben do que fuxia, un
25 de abril de 1936 no transatlan-
tico da Mala Real Inglesa, na pro-
cura do sofo americano. Un sofio
que remata por se converter en vi-
vir para traballar e traballar para vi-
vir, un home con né no estémago
que pasara 4 historia familiar coma
unha figura recortada nunha cida-
de obreira de New Jersey.

Cardume opera no que 0 escri-
tor sevillano Isaac Rosa —quen in-
vestiga nas sGas propias novelas
cémo se construiu a chamada me-
moria histérica, a memoria colec-
tiva, a través da ficcion- sinala en
El vano ayer coma “unha memoria

sentimental antes ca ideoléxica”.
Rexina Vega constrde un discurso
ambiguo condimentado cun ane-
cdotario mdis ou menos traxic6-
mico por veces, que nos obriga a
preguntarnos cal é a ideoloxia da
memoria sentimental. A autora ten
sinalado que a sla intencién era
“prolongar un pouco mais a per-
manencia, atrasar o devalo destas
vidas menores”, porén a grande po-
tencia desta obra é que nos obriga
-se cadra de xeito involuntario- a
repensarmos cdmo se constrie a
ficcion no posfranquismo e a ten-
tar evidenciar qué se agocha detras
dela. //Xiana Arias Rego

